
Իրավական ակտերի ընդունման անհրաժեշտությունը, ընթացիկ իրավիճակը և խնդիրները.
 Նախագծի մշակումը պայմանավորված է մաքսային ոլորտում սկսված և շարունակական բարեփոխումների համատեքստում մաքսային ծառայողի նոր կերպարի տեսլականի կյանքի կոչման շարունակականության ապահովմամբ։ 
Ներկայումս մաքսային ծառայության համազգեստի ձևը հաստատված է Հայաստանի Հանրապետության կառավարության 06.06.2013թ. թիվ 585-Ա որոշմամբ։
Վերջին անգամ մաքսային ծառայության համազգեստի ձևը  թարմացվել է Հայաստանի Հանրապետության կառավարության 09.07.2020թ. N 1165-Ա որոշմամբ, ուստի անհրաժեշտություն է առաջացել մաքսային ծառայության համազգեստի ձևը արդիականացնել՝ ելնելով ինչպես արտաքին տեսքի, այնպես էլ օգտագործվող նյութերի և ֆունկցիոնալության բարելավման անհրաժեշտությունից։
Կարգավորման առարկան, ակնկալվող արդյունքը. 
Մաքսային ծառայողի համազգեստի նոր ձևի հաստատման տեսանկյունից կարևորվել  է մաքսային ծառայության համազգեստի ձևի որոշման ուղղությամբ տարվող աշխատանքներում համապատասխան ոլորտի մասնագետի ներգրավումը։ Այդ նպատակով 18.08.22թ-ին ընդունվել է ՀՀ կառավարության Հայաստանի Հանրապետության կառավարության 2021 թվականի դեկտեմբերի 23-ի թիվ 2121-Ն որոշման մեջ փոփոխություններ ու լրացումներ կատարելու և գնման ընթացակարգի կազմակերպման մասին թիվ 1293-Ն  որոշումը, որի արդյունքում ՀՀ պետական եկամուտների կոմիտեն հնարավորություն է ստացել ձեռք  բերել դիզայնի օժանդակ ծառայություն (հագուստի դիզայնեռի կողմից մատուցվող համազգեստի մոդելների մշակման ծառայություն) Ֆըրսթ Քլաս սահմանափակ պատասխանատվության ընկերությունից, որի գործադիր մարմնի ղեկավար է հանդիսանում ավելի քան 10 տարվա պատմությամբ սեփական հագուստի ապրանքանիշ ունեցող Վահան Խաչատրյանը։ 
Նշված կազմակերպությունից ձեռք բերված մոդելների նախագծերի օգտագործմամբ  մշակվել է խնդրո առարկա նախագիծը։ 
Նախագծի ընդունման պարագայում նախատեսվում է ձեռք բերել ժամանակակից չափանիշներին բավարարող նոր հագուստ։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Հայաստանի Հանրապետության կառավարության 12.12.2019թ. թիվ 1830-Լ որոշման 1-ին հավելվածով սահմանված է ԶՌՆ 5-րդ նպատակը (մարդկային ռեսուրսների կառավարման արդի համակարգի ներդրում (բարելավում)), որի շրջանակներում նախատեսվում է ներդնել ՀՀ ՊԵԿ մարդկային ռեսուրսների կառավարման արդի համակարգ՝ նոր կադրերով համալրելու  և արդի կադրերը վերապատրաստելու միջոցով, որին զուգահեռ նախատեսվում է վերափոխել մաքսային ծառայողի կերպարը։
Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ պետական եկամուտների կոմիտեի կողմից:
Լրացուցիչ ֆինանսական միջոցների անհրաժեշտության վերաբերյալ.
Նախագծի ընդունմամբ կառաջանան լրացուցիչ ֆինանսական միջոցների ներգրավման անհրաժեշտություն, որի հստակ չափ այս պահին գնահատել հնարավոր չէ, քանի որ այն կախված է ձեռք բերվող հագուստի կտորի բաղադրությունից, արժեքից և մաքսային ծառայության աշխատակիցների քանակից, վերջինս՝ ՀՀ ՊԵԿ բարեփոխումներով պայմանավորված ենթակա է փոփոխման։
Պետական բյուջեի եկամուտներում և ծախսերում սպասվելիք փոփոխությունների վերաբերյալ
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։

